
 
 

ᐱᕙᓪᓕᐊᔪᑦ ᑐᓴᕋᑦᓴᑦ 
 

ᓯᕗᓕᖅᑎ ᓴᖅᑭᑎᑦᑎᕗᖅ ᑕᒪᑉᑕᒧᑦ ᐱᓕᕆᐊᖑᓂᐊᖅᑐᓄᑦ 
ᐸᕐᓇᐅᑎᓂᒃ ᒪᓕᒐᓕᐅᕐᕕᒻᒥ 

 
ᐃᖃᓗᐃᑦ, ᓄᓇᕗᑦ (ᑎᓯᑉᐱᕆ 8, 2009) - ᓯᕗᓕᖅᑎ ᐄᕙ ᐋᕆᐊᒃ ᐊᓕᐊᓇᐃᒍᓱᒃᑐᖕᒪᕆᐅᓚᐅᖅᐳᖅ 
ᓴᖅᑭᑎᑎᑦᔭᕆᐊᒥᒃ ᑕᒪᑉᑕᒧᑦ ᐱᓕᕆᔾᔪᑎᒃᓴᐃ ᐸᕐᓇᐅᑎᖏᓐᓂᒃ ᐃᒃᐸᒃᓴᖅ ᓄᓇᕗᑦ ᒪᓕᒐᓕᐅᕐᕕᐊᓂᒃ.  
 
“ᐊᓕᐊᓇᐃᒍᓱᑦᑎᐊᖅᐳᖓ ᓴᖅᑭᑎᑦᑎᔭᕆᐊᒥᒃ ᑕᒪᑉᑕᒧᑦ ᐱᓕᕆᔾᔪᑎᓄᑦ ᐸᕐᓇᐅᑎᖏᓐᓂᒃ. ᐸᕐᓇᐅᑎᕗᑦ 
ᓇᓗᓇᐃᕆᓯᒪᕗᑦ ᐱᔪᒪᓯᒪᔭᑦᑎᓐᓂ, ᐊᒻᒪᓗ ᖃᓄᖅ ᐱᓕᕆᔭᐅᓂᐊᕐᒪᖔᑕ,” ᐅᖃᖅᐳᖅ ᓯᕗᓕᖅᑏ ᐋᕆᐊᒃ. 
 
ᐱᓕᕆᐊᖑᓂᐊᖅᑐᓄᑦ ᐸᕐᓇᐅᑏᑦ ᓴᓇᔭᐅᒪᕗᑦ ᐊᒥᓱᑦ ᖃᓄᖅᑑᖃᑕᐅᓂᒃᑯᑦ ᐃᓚᐅᖃᑕᐅᒪᓂᖃᖅᑎᓪᓗᒋᑦ. 
ᒪᓕᒐᓕᐅᖅᑎᓕᒫᑦ ᑲᑎᒪᓂᖃᑐᐃᓐᓇᓚᐅᖅᐳᖅ ᐅᑐᐱᕆ 20ᒥᒃ–23ᒧᑦ ᐅᖃᓕᒪᐅᑎᖃᖅᑐᑎᒃ ᒐᕙᒪᒃᑯᑦ 
ᒪᒃᓵᓄᑦ ᐅᓂᒃᑲᐅᑎᓕᐊᖑᓯᒪᔪᒥᒃ ᐊᒻᒪᓗ ᐃᓚᓯᓪᓗᑎᒃ ᐊᑐᓕᖁᔭᒃᑲᓂᕐᓂᒃ ᐱᔾᔪᑎᒋᓪᓗᒋᑦ ᑕᒪᑉᑕᒥᒃ 
ᑕᑯᔭᐅᔪᒪᓯᒪᔪᓂᒃ ᐊᒻᒪᓗ ᓯᕗᓪᓕᐅᔾᔭᐅᖁᔭᐅᓯᒪᔪᓂᒃ. ᑲᑎᒪᒃᑲᓐᓂᓚᐅᕆᓪᓗᑎᒃ ᐱᓇᓱᐊᕈᓯᕆᓚᐅᖅᑕᑎᓐᓂᒃ 
ᕿᒥᕐᕈᓂᖃᖅᑎᓪᓗᒋᑦ ᐅᖃᓕᒪᐅᑎᖃᖅᓱᑎᓪᓗ ᓄᑖᓐᖑᕆᐊᖅᑕᐅᓯᒪᔪᒥᒃ ᐱᓕᕆᐊᖑᓂᐊᖅᑐᓄᑦ 
ᐸᕐᓇᐅᑎᓂᒃ.  
 
“ᖁᔭᓐᓇᒦᕈᒪᕙᒃᑲ ᐊᑕᖏᕐᓗᖏᑦ ᒪᓕᒐᓕᐅᖅᑎᐅᖃᑎᒃᑲ ᐅᖃᐅᓯᕆᓚᐅᖅᑕᖏᓐᓄᑦ ᐊᒻᒪᓗ 
ᐃᓚᐅᖃᑕᐅᓚᐅᕐᓂᖏᓐᓂᒃ ᓴᖅᑭᑎᑦᑎᓂᕐᒥᒃ ᐱᓕᕆᐊᖑᓂᐊᖅᑐᓄᑦ ᐸᕐᓇᐅᑎᓂᒃ. ᑲᑐᔾᔨᖃᑎᒌᑦᑐᑕ 
ᒪᓕᒐᓕᐅᖅᑏᑦ ᑲᑎᒪᓂᖃᑐᐃᓐᓇᖅᑎᓪᓗᒋᑦ ᐅᑉᐱᕆᑦᑎᐊᖅᐸᕋ ᓴᖅᑭᑎᑦᑎᑦᑎᐊᕈᓐᓇᕐᓂᑎᓐᓂᒃ 
ᑲᑐᔾᔨᖃᑎᒌᓐᓂᒃᑯᑦ. ᐊᑐᓪᓚᕆᓕᓚᐅᖅᐳᒍᑦ “ᒐᕙᒪᐅᖃᑎᒌᓐᓂᕐᒥᒃ ᑲᑐᔾᔨᖃᑎᒌᓐᓂᒃᑯᑦ,” ᐅᖃᓚᐅᖅᐳᖅ 
ᓯᕗᓕᖅᑎ ᐋᕆᐊᒃ. 
 
ᑕᒪᑉᑕᒧᑦ ᐱᓕᕆᐊᖑᓂᐊᖅᑐᓄᑦ ᐸᕐᓇᐅᑏᑦ ᓇᓗᓇᐃᖅᓯᓪᓚᑦᑖᕗᖅ ᖃᓄᖅᑑᖓᒍᑎᐅᓂᐊᖅᑐᓂᒃ 
ᓯᕗᓪᓕᐅᔾᔭᐅᖁᔭᐅᓯᒪᔪᓂᒃ ᒐᕙᒪᒥᒃ. ᐱᓇᓱᐊᒐᕗᑦ ᑐᕌᖓᕗᖅ ᐋᖅᑭᒋᐊᕆᓂᕐᒥᒃ ᐃᖅᑲᓇᐃᔭᖅᑎᑎᓐᓂᒃ, 
ᐱᕈᖅᐹᓪᓕᓂᖅ ᐃᓕᓐᓂᐊᕐᓂᒃᑯᑦ, ᐊᒻᒪᓗ ᐊᓚᒃᑲᐅᒪᑎᑦᓯᓇᓱᐊᕐᓂᕐᒥᒃ ᓇᒻᒥᓂᖅ ᒪᑭᑕᔪᓐᓇᓂᕐᒥᒃ.  
 
“ᑕᒪᓐᓇ ᓯᕗᒧᐊᒍᑎᑐᐃᓐᓇᐅᒐᓗᐊᖅ, ᐱᒋᐊᓐᖓᕐᓂᑐᐃᓐᓇᕆᖕᒪᐅᒃ,” ᐅᖃᓚᐅᖅᐳᖅ ᓯᕗᓕᖅᑎ ᐋᕆᐊᒃ. 
“ᑖᒃᑯᐊ ᐸᕐᓇᐅᑏᑦ ᐱᓕᕆᔾᔪᑎᑐᐃᓐᓇᐅᓐᖏᒻᒪᑕ , ᓄᓇᑦᑎᓐᓄᑦ ᑲᒪᒋᔪᒪᓪᓚᕆᑦᑕᕗᑦ. ᓄᓇᕗᒻᒥᐅᑦ 
ᖃᐅᔨᓴᑦᓯᐊᕐᓂᐊᖅᑐᕆᕙᒃᑲ ᐊᒻᒪᓗ ᐸᓯᔭᒃᓴᓐᖑᖅᑎᑦᑎᓗᑎᒃ ᐱᓕᕆᓂᐊᖅᓯᒪᔭᑦᑎᓐᓂᒃ,” ᐅᖃᓚᐅᖅᐳᖅ 
ᓯᕗᓕᖅᑎ ᐋᕆᐊᒃ. 

